
ABSTRAK  

Pelbagai inisiatif telah diambil oleh Kementerian Pelajaran Malaysia (KPM) dalam melahirkan generasi 

yang bijak pandai salah satu daripadanya adalah mewujudkan program mentor mentee sejak awal 

persekolahan. Sistem E-Mentor: Program Guru Muda adalah satu platform bagi meneruskan inisiatif 

KPM dalam memperkasa program tersebut dalam kalangan pelajar universiti. Program Guru Muda di 

FTSM, merupakan medium pembelajaran kendiri rakan sebaya yang memberi peluang pelajar 

berkemahiran untuk terlibat sebagai guru muda dalam membantu rakan-rakan mereka kurang 

berkemahiran dalam kursus mahupun kemahiran insaniah. Pelajar boleh mendaftar sebagai mentor 

dengan memberikan digital CV (Resume and Curriculum-Vitae), resume dan juga gred bagi subjek yang 

dimohon. Pemilihan mentor akan dilakukan oleh wakil HEP fakulti dengan kerjasama Persatuan 

Mahasiswa Fakulti Teknologi dan Sains Maklumat (PERTAMA). Kursus yang diutamakan adalah kursus 

wajib fakulti yang diambil oleh setiap aliran di FTSM seperti Pengaturcaraan Komputer, Paradigma 

Pengaturcaraan, Reka bentuk Aturcara & Penyelesaian Masalah dan Kejuruteraan Perisian Berorientasi 

Objek. Selain itu, E-Mentor juga menawarkan kursus yang membantu meningkatkan insaniah seperti 

penyuntingan video dan kemahiran penggunaan perisian komputer yang lain. Bagi meningkatkan 

motivasi dalam kalangan pelajar mentor, pemberian mata  secara berterusan mengikut tugasan sistem 

turut dilakukan bagi mencapai tahap tertentu seperti peringkat emas, perak dan gangsa. Secara tidak 

langsung, sistem akan membantu mewujudkan persaingan sihat antara pelajar FTSM dan membolehkan 

mereka konsisten melibatkan diri dalam program Guru Muda.Mentor dibenarkan untuk menggunakan 

apa-apa medium yang dirasakan sesuai dan perlu memuat naik bukti penganjuran kelas dalam laporan 

sistem. Pelajar mentee pula akan memulakan proses pembelajaran apabila mentor menerima mereka 

melalui sistem ini. Pelajar mentee juga diberi pilihan untuk mencari mentor yang mereka perlukan. Secara 

umumnya sistem ini merupakan platform bagi pelajar-pelajar FTSM menjadi guru muda dan membantu 

pelajar yang kurang berkemahiran melalui kelas tambahan diluar waktu perkuliahan. Kajian ini akan 

dibangunkan menggunakan pengaturcaraan HTML, CSS dan Java Script bersama metodologi model 

Agile. 

1 PENGENALAN  

Kementerian Pelajaran Malaysia berusaha melahirkan rakyat Malaysia yang 

berilmu pengetahuan, berketerampilan, berakhlak mulia, bertanggungjawab, dan 

berkeupayaan mencapai kesejahteraan diri. Program mentor mentee merupakan satu 

proses interaksi antara guru dan pelajar melibatkan tindakan seperti membimbing, 

menyokong dan memberi nasihat. Mentor bukan sahaja menitikberatkan individu 

(mentee) dan perhubungan psikologi menteenya, tetapi juga membimbing, memberi 

penghargaan, kasih sayang dan mengasah kemahiran-kemahiran lain seperti membuat 

keputusan, menghadapi masalah atau mengatasi tekanan dan berusaha membimbing 

menteenya menjadi individu yang berguna kepada masyarakat dan Negara (Panduan 

Pelaksanaan Program Mentor Mentee Kementerian Pelajaran Malaysia 2021). Justeru, 

program mentor mentee merupakan langkah yang efisien dalam melahirkan pelajar 

yang berintegriti sekaligus dapat bersaing antara pelajar-pelajar di dalam mahupun luar 

Negara. Langkah ini amatlah membantu masyarakat bagi memenuhi keperluan industri 

yang kian rancak dengan bermacam-macam perkembangan teknologi dari semasa ke 

semasa. Hal ini wajar di teruskan supaya Negara kita dapat terus berjuang dalam era 

yang serba canggih dengan kemajuan teknologi. Oleh itu, program mentor mentee 

merupakan satu pendekatan yang sangat relevan bagi membantu pelajar yang kurang 

berkemahiran seperti kata mutiara “berdiri sama tinggi, duduk sama rendah”.     

  

  

2 PENYATAAN MASALAH  

Persatuan mahasiswa Fakulti Teknologi dan Sains Maklumat (PERTAMA) 

merupakan satu organisasi yang ditubuhkan di Fakulti Teknologi dan Sains Maklumat 

(FTSM) dibawah pantauan Penolong Dekan Hal Ehwal Pelajar (HEP). PERTAMA juga 

merupakan persatuan yang terdiri dari kalangan mahasiswa dan mahasiswi FTSM. 

Selain itu, pelbagai aktiviti dan program telah dilakukan oleh pihak PERTAMA bagi 

menjadikan FTSM sebuah fakulti yang berdaya saing dan mampu melahirkan pelajar 

yang terbaik sepanjang pengajian mereka sehingga di alam kerja kelak. Antara program 

yang telah dijalankan adalah Program Guru Muda yang merupakan satu program seiring 

dengan mentor mentee. Guru muda merupakan sebuah program bimbingan rakan 

sebaya yang memberi dan berkongsi ilmu pengetahuan dalam kalangan pelajar di 

FTSM. Walau bagaimanapun, sambutan yang diberikan adalah sederhana karena 

beberapa faktor yang mempengaruhi keberkesanan program tersebut. Tambahan pula, 

dalam program ini adalah menjadi sebuah faktor utama mahasiswa lain tidak 

mengetahui tentang keberadaan program tersebut. Selain itu, pihak PERTAMA tidak 

mempunyai platform yang dapat menyatukan semua Mentor dan Mentee dalam sebuah 

medium bagi memudahkan program tersebut berjalan dengan lebih lancar. Program 

yang dijalankan juga hanya membantu pelajar yang kurang menguasai dalam subjek 

pengaturcaraan JAVA dan tidak mempunyai subjek tambahan lain seperti kemahiran 

insaniah dan subjek wajib FTSM yang lain.    

  

  

  

3 OBJEKTIF KAJIAN  

Terdapat empat objektif utama yang dapat dalam membangunkan sistem E-Mentor 

berdasarkan isi kandungan dari pernyataan masalah dan cadangan penyelesaian masalah 

iaitu:    

1. Mengenalpasti keperluan dan masalah mahasiswa FTSM     

2. Mereka bentuk dan membangunkan satu platform sistem yang mampu diguna 

pakai oleh PERTAMA dalam menjalankan pembelajaran kendiri rakan sebaya.    

3. Menilai dan menguji kebolehgunaan sistem E-Mentor dalam kalangan pelajar 

FTSM.    

4. Mewujudkan persaingan antara mahasiswa pada tahap kecemerlangan melalui 

penilaian purata bintang yang akan dijumlahkan pada setiap sesi.    

  

4 METOD KAJIAN  

Model Agile seperti rajah 1.1 merupakan metodologi yang dipilih bagi membangunkan 

projek ini. Model pembangunan ini merupakan kaedah pembangunan yang memerlukan 

penglibatan dari pengguna secara berterusan. Penglibatan pengguna dalam projek ini 

membolehkan pelanggan memantau dan meminta perubahan atau penambahbaikan jika 

perlu. Menurut laman web wishdesk (Levandovsky 2021) model ini merupakan model 

yang tidak asing lagi dalam dunia pembangunan sistem kerana matlamat utama 

pendekatan ini adalah untuk memberikan fleksibiliti dan memuaskan pelanggan melalui 

penyampaian perisian yang cepat dan berterusan. Hal ini demikian kerana, metodologi 

ini memberi keupayaan dalam konteks pengubahsuaian semasa menjalankan projek 

pembangunan sistem ini. Model ini akan memberikan kualiti perisian yang baik kerana 

di setiap fasa memerlukan keprihatinan yang tinggi dan masih relevan digunakan hingga 

masa kini.  

    

Rajah 1  Model Agile  

4.1 Fasa Perancangan  

 

Dalam fasa ini, perancangan bagi pembangunan sistem ini dilakukan adalah bertujuan 

membantu persatuan PERTAMA dalam menjayakan program-program yang berkaitan 

seperti mentor mentee ini. E-Mentor menyasarkan pengguna dalam kalangan 

mahasiswa dan mahasiswi Fakulti Teknologi dan Sains Makluma dari pelajar tahun 

baharu dan akhir semester. Sistem E-Mentor dibangunkan berdasarkan kajian dan 

keperluan semasa. Analisa terhadap sistem sedia ada juga turut dilakukan bagi 

penambah baikan terhadap sistem.   

4.2 Fasa Reka Bentuk  

 

Fasa reka bentuk antara muka bertujuan untuk mewujudkan interaksi antara pengguna 

dan sistem. Ia juga direka bagi memudahkan pengguna untuk menggunakan sistem ini. 

Reka bentuk antaramuka yang dibangunkan ialah mesra pengguna dengan 

menggunakan tulisan yang mudah dibaca dan reka bentuk yang menarik. Oleh itu, reka 

Rancangan 

Reka Bentuk 

Membangunkan 

Ujian 

Pelepasan 

Maklum Balas 

bentuk antara muka perlu diberikan perhatian yang sebaiknya dalam proses 

pembangunan sistem.  

  

4.3 Fasa Pembangunkan  

 

Fasa ini melalui proses pembinaan berdasarkan pengaturcaraan antara muka sistem 

seperti HyperText Markup Language (HTML) dan Cascading Style Sheets (CSS
) yang 

digunakan untuk menghasilkan antara muka sistem dengan lebih mendalam. Selain itu, 

terdapat juga proses implimentasi pengaturcaraan bagi modul-modul penting dalam 

sistem ini termasuklah modul bahagian mengemaskini profil, daftar mentor dan mencari 

mentor. Terdapat juga proses implimentasi seperti pendaftaran dan log masuk pengguna 

mentee pada setiap pendaftaran awal. Semua modul ini dilaksanakan menggunakan 

struktur model agile. Menurut artikel (ENASE, 2011) secara umumnya, pembangunan 

jenis ini melibatkan kuantiti besar dalam segi perubahan modul-modul yang 

dibangunkan dalam sistem. Kemudian, terdapat juga proses implimentasi menggunakan 

teknologi penyimpanan data yang digunakan sebagai pangkalan data sistem melalui 

phpmyadmin.  

  

4.4 Fasa Uji  

 

Jenis ujian yang perlu dijalankan terhadap sistem E-Mentor: Program Guru Muda ini 

terdapat dua iaitu ujian fungsian dan ujian bukan fungsian. Pada fasa ini terdapat 

beberapa tekni ujian yang telah dilakukan iaitu pengujian kes guna, pengujian prestasi 

dan pengujian kebolehgunaan sistem. Setelah selesai menjalankan teknik-teknik 

tersebut keatas sistem, meklum balas pengguna akan diambil melalui beberapa 

responden dengan cara mengisi borang pengujian terhadap sistem.  

4.5 Fasa Ulas  

 

Bagi menjalankan fasa ini, pembangun perlu mendapatkan sekumpulan responden yang 

tidak mempunyai sebarang pengetahuan mengenai sistem untuk menggunakan sistem 

buat kali pertama. Menurut (Nielsen 2012), pengujian kebolehgunaan mendapatkan 

hasil yang optimum dengan menguji kepada lima responden kerana menguji dengan 

lima orang membolehkan kita menemui hampir sama banyak masalah kegunaan seperti 

yang kita temui dengan menggunakan lebih banyak peserta ujian. Responden hanya 

diberikan penerangan ringkas mengenai sistem dan tidak diberi tunjuk ajar mengenai 

cara penggunaan. Kemudian, responden diminta untuk menjawab tinjauan ringkas 

berkenaan sistem untuk mendapatkan pendapat mereka terhadap kepuasan penggunaan 

sistem. Setiap soalan mempunyai ruangan maklum balas yang boleh diberikan 

berkenaan dengan soalan dan akhir sekali maklum balas terhadap keseluruhan sistem. 

Setiap soalan juga diberikan dalam bentuk skala satu hingga sepuluh untuk mereka 

menilai aspek-aspek sistem.  

5 HASIL KAJIAN  

Bahagian ini menerangkan hasil proses pembangunan sistem E-Mentor: Program Guru 

Muda yang dibangunkan melalui perisian Visual Studio Code. Dalam menjayakan 

sistem, terdapat beberapa segmen kod kritikal seperti dalam mengimplimentasi proses 

permohonan mentor yang merupakan sebuah struktur yang penting. Permohonan 

mentor memerlukan pengguna (mentee) yang berkeinginan untuk menjadi seorang 

mentor dengan cara mengisi borang yang tertera pada halaman permohonan. Pemohon 

hendaklah memasukan data peribadi mereka bagi ditapis oleh pihak Persatuan Fakulti 

Teknologi Sains dan Maklumat (PERTAMA) melalui nasihat dari penolong Hal Ehwal 

Pelajar (HEP), Fakulti Teknologi Sains dan Maklumat (FTSM). Permohonan yang 

dilakukan akan disimpan didalam pengkalan data Phpmyadmin dan akan dipaparkan 

melalui laman admin. Pengkalan data Phpmyadmin ialah alat pentadbiran sumber 

terbuka dan percuma untuk MySQL dan MariaDB. Sebagai aplikasi web mudah alih 

yang ditulis terutamanya dalam bahasa pengaturcaraan PHP, ia telah menjadi salah satu 

alat pentadbiran MySQL yang paling popular, terutamanya untuk perkhidmatan 

pembangunan web. Antara data yang diperlukan oleh pengguna bagi melakukan 

permohonan mentor adalah kursus yang dimohon, bahasa yang digunkan dan digital CV 

bagi diperiksa dan diluluskan oleh pihak PERTAMA melalui laman admin. Segala 

bahasa pengaturcaraam yang digunakan telah dilakukan melalui perisian Visual Studio 

dan XAMPP. XAMPP ialah pakej tindanan penyelesaian pelayan web merentas 

platform sumber terbuka percuma dan yang dibangunkan oleh Apache Friends, yang 

terdiri terutamanya daripada Pelayan HTTP Apache, pangkalan data MariaDB dan 

jurubahasa untuk skrip yang ditulis dalam bahasa pengaturcaraan PHP (Gabriel 

Malveaux 2013).  

 

 
Rajah 2  Pengaturcaraan HTML bagi Permohonan Mentor  

Rajah 3  Pengaturcaraan PHP bagi Permohonan Mentor 

Rajah 5   Reka Bentuk Antara Muka Pendaftaran Akaun   

  

Rajah   4   Reka Bentuk Antara Muka Log Masuk    

Rajah 7    Reka Bentuk Profil Peribadi Pengguna 

    

Rajah   6    Reka Bentuk Antara Muka E - Mentor    

Rajah 8   Reka Bentuk Antara Muka Mendaftar Mentor 

 

 

Rajah 9   Reka Bentuk Antara Muka Ruang mesej   

Rajah 10   Reka Bentuk Antara Muka Carian Mentor   

 

 

Rajah 11   Reka Bentuk Antara Muka Laporan Mentor 

 

   

 

Rajah 12   Reka Bentuk Antara Muka Paparan Muka Paparan Markah Pengguna   

6 KESIMPULAN  

Secara keseluruhannya, sistem E-Mentor: Program Guru Muda yang telah dibangunkan 

ini telah memenuhi keperluan dalam membantu palajar FTSM dalam membaiki 

kemenjadian seorang pelajar cemerlang. Sistem ini dapat membantu pelajar dalam 

memperbaiki dan mempertingkatkan kemahiran dalam sesuatu bidang. Selain itu, 

penggunaan sistem yang mudah digunapakai dan difahami dapat menarik lebih ramai 

pengguna melibatkan diri dalam sesebuah program yang dianjurkan oleh pihak 

PERTAMA. Platform E-Mentor: Program Guru Muda yang menumpukan 

pembelajaran secara dalam talian dapat memudahkan dan menjimatkan masa pengguna 

termasuk pihak mentor. Pembelajaran rakan sebaya juga adalah salah satu tumpuan 

yang berjaya dibangunkan oleh sistem ini. Seterusnya, penggunaan sistem yang secara 

berterusan oleh pengguna dapat meningkatkan prestasi semasa pengguna apabila sesi 

mentoran yang diduduki adalah pelagai. Hal ini, akan membantu pengguna menjalani 

pementoran yang efisyen.  

